
2024 yil “14”fevral          02-38/3110-son

Tibbiyot oliy taʼlim 
muassasalari rektor va 

direktorlariga

Oʻzbekiston Respublikasi Oliy taʼlim, fan va innovatsiyalar vazirligining
2024-yil 6-fevraldagi 02/10-374-sonli 2023-yilning 20-dekabr kunidan 2024-
yilning 25-yanvar kuniga qadar vazirlikning hududiy ishchi guruhlari tomonidan
oʻqishni koʻchirish istagini bildirgan fuqarolardan qabul qilingan ariza va hujjatlar
oʻrganib chiqish va xulosa berish uchun kiritildi.

Arizalar Oʻzbekiston Respublikasi Prezidentining 2022-yil 15-iyundagi
“Davlat oliy taʼlim muassasalariga oʻqishga qabul qilish jarayonlarini tashkil etish
toʻgʻrisida”gi PQ-279-sonli qarori 7-bandi hamda Vazirlar Mahkamasining 2017-
yil 20-iyundagi 393-son qarori bilan tasdiqlangan “Oliy taʼlim muassasalari
talabalari oʻqishini koʻchirish, qayta tiklash va oʻqishdan chetlashtirish tartibi
toʻgʻrisida”gi Nizomiga asosan oʻrganib chiqildi va 2023/2024 oʻquv yili bahorgi
semestrida respublikaning bir hududidan boshqa hududiga mos va turdosh taʼlim
yoʻnalishlariga oʻqishini koʻchirishni soʻragan talabalar roʻyxati ilovada
yuborilmoqda.

Talabalar oʻqishini koʻchirish yuqorida qayd etilgan Oʻzbekiston
Respublikasi Prezidentining 2022-yil 15-iyundagi PQ-279-sonli qarori, Vazirlar
Mahkamasining 2017-yil 20-iyundagi 393-son qarori 3-ilovasi, Adliya vazirligida
2013-yil 26-fevralda 2431-raqam bilan roʻyxatga olingan Oliy va oʻrta maxsus,
kasb-hunar taʼlimi muassasalarida oʻqitishning toʻlov-kontrakt shakli va undan
tushgan mablagʻlarni taqsimlash tartibi toʻgʻrisida Nizom  talablariga qatʼiy amal
qilingan holda tashkil etilsin.

Oʻqishi koʻchirilishi va koʻchirib tiklashi ijobiy hal etilgan talabalarga uch
kun muddatda oʻrnatilgan tartibda xabar berilsin.



Oliy taʼlim muassasasi rektori oʻqishi koʻchirilayotgan talabani oʻquv
rejalari va dasturlaridagi farqlarni va shunga asosan oʻquv kursini belgilashga
shaxsan javobgardir.

Talabalar oʻqishini koʻchirish va koʻchirib tiklash toʻgʻrisidagi taqdim
etilgan hujjatlarning toʻgʻri rasmiylashtirilishi va ularning qonuniyligi uchun
javobgarlik tibbiyot oliy taʼlim muassasalariga yuklatilishini inobatga olib
talabalar oʻqishini koʻchirish jarayonida talablarga javob bermaydigan hujjatlar
aniqlangan taqdirda tibbiyot oliy taʼlim muassasasi rektori (filial direktori) mazkur
hujjatlarni tekshirish va buyruq rasmiylashtirmaslik huquqiga ega ekanligi eslatib
oʻtiladi.

